
前言

　　前圣继天立极之道，莫大于礼；后圣垂世立教之书，亦莫先于礼。
礼仪三百，威仪三千，孰非精神心术之所寓，故能与天地同其节。
四代损益，世远经残，其详不可得闻矣！
《仪礼》十七篇，《戴记》四十九篇，先儒表章学庸，遂为千万世道学之渊源。
其四十七篇之文，虽纯驳不同，然义之浅深同异，诚未易言也。
郑氏祖谶纬，孔疏惟郑之从，虽有他说，不复收载，固为可恨。
然其灼然可据者，不可易也。
近世应氏集解，于《杂记》、《大小记》等篇，皆阙而不释。
噫！
慎终追远，其关于人伦世道，非细故而可略哉？
先君子师事双峰先生十有四年，以是经三领乡书，为开庆名进士，所得于师门讲论甚多，中罹煨烬，
只字不遗。
不肖孤，僭不自量，会萃衍绎而附以臆见之言，名曰《礼记集说》。
盖欲以坦明之说，使初学读之即了其义，庶几章句通，则蕴奥自见，正不必高为议论而卑视训故之辞
也。

内容概要

本书主要整理者为南通大学文学院教授万久富。
    《礼记集说》名为“集说”，实际上其主体仍然是陈澔个人对《礼记》的注解，其特色是“不废汉
唐注疏，兼采宋儒义理之说”，“承诸子之说而有所取舍”，“喜浅近之说”。
堪称宋元人以义理注经的代表作之一。

作者简介

解说词：(元代)陈澔 合著者：万久富

章节摘录

凡为人子之礼：冬温而夏清，昏定而晨省，在丑夷不争。
温以御其寒，清以致其凉，定其衽席，省其安否。
丑，同类也。
夷，平等也。
一朝之忿，忘其身，则害及其亲，故在群众侪辈之中，壹于逊让。
清，七性切。
省，悉井切。
夫为人子者，三赐不及车马。
故州闾乡党称其孝也，兄弟亲戚称其慈也，僚友称其弟也，执友称其仁也，交游称其信也。
言为人子，谓父在时也。
古之仕者，一命而受爵，再命而受衣服，三命而受车马。
有车马，则尊贵之体貌备矣。
今但受三赐之命，而不与车马同受，故言不及车马也。
君之有赐，所以礼其臣，子之不受，不敢并于亲也。
二十五家为闾，四闾为族，五百家为党，二千五百家为州，一万二千五百家为乡。
孝之所该者大，故其称最广，日慈，日弟，日仁，日信，皆孝之事也。
僚友，官同者。
执友，志同者。
同师之友，其执志同，故日执友。
交游，则泛言远近之往来者。
弟，去声。
见父之执，不谓之进不敢进，不谓之退不敢退；不问，不敢对。
此孝子之行也。
父之执，父同志之友也。
谓之，命之也。
敬之同于父。
行，去声。
夫为人子者，出必告，反必面，所游必有常，所习必有业。
出则告违，返则告归。
又以自外来，欲省颜色，故言面。
游有常，身不他往也；习有业，心不他用也。
告，音梏。
恒言不称老。
恒言，平常言语之间也。
自以老称，则尊同于父母，而父母为过于老矣。
古人所以斑衣娱戏者，欲安父母之心也。
年长以倍，则父事之；十年以长，则兄事之；五年以长，则肩随之。
肩随，并行而差退也。
此泛言长少之序，非谓亲者。
长，上声。
差，楚宜切。
少，去声。
群居五人，则长者必异席。
古者地敷横席，而容四人，长者居席端。
若五人会，则长者一人异席也。

为人子者，居不主奥，坐不中席，行不中道，立不中门。
室西南隅为奥。
主奥、中席，皆尊者之道也。
行道则或左或右，立门则避振阑之中，皆不敢迹尊者之所行也。
古者男女异路，路各有中，门中央有阑，阑之两旁有枨也。
阑，鱼列切。

编辑推荐

《礼记集说》由凤凰出版社出版。

